
Ilíd 146. Kefndat-Allt

um frv. til laga' um lærða skólann i Reykjavík.

Frá mentamálanefnd.

Nefndin er ekki sammála um það, hvort halda beri þeirri skifting, sem 
nú er, milli gagnfræða- og lærdómsdeildar i Mentaskólanum, eða taka aftur 
upp latínulærdóm og óskiftan skóla. En ef horfið væri til þess ráðs, að hverfa 
nú aftur til hins gamla skipulags, þá þyrfti um leið að sjá borgið gagnfræða- 
mentun i Reykjavik, en það mundi hafa í iör með sjer ærinn kostnað, sem 
ekki eru likur til, að nú verði lagt i. Auk þess má geta þess, að Jón ófeigs- 
son, kennari við Mentaskólann, dvelur nú erlendis og Ieggur stund á að 
kynna sjer fyrirkomulag mentaskóla. Má gera ráð fyrir, að hann hafi nokkuð 
að leggja til málanna, þegar heim kemur, og ber engin nauðsyn til að ráða 
málum þessum til lykta, áður en öll kurl eru komin til grafar. Leggur nefndin 
þvi til, að frv. verði afgreilt með svofeldri

RÖKSTUDDRI DAGSKRÁ:

þar sem búast má við, að meiri kostnaður muni af frv. leiða en nú 
þykir fært að ráðast i, og vænta má, að fleiri gögn muni innan skamms fram 
koma um málið, þá tekur deildin fyrir næsta mál á dagskrá.

